
Астана қаласы мәслихатының 
2013 жылғы «___» _________ 
№ _____________ шешіміне 

қосымша  

Қазақстан Республикасының Тұңғыш Президенті күніне орай Астана қаласындағы мұқтаж азаматтардың жекелеген санаттарына 

бір жолғы әлеуметтiк көмек көрсету
ЕРЕЖЕСІ

Осы Қазақстан Республикасының Тұңғыш Президенті күніне                      орай Астана қаласындағы мұқтаж азаматтардың жекелеген санаттарына                  бір жолғы әлеуметтiк көмек көрсету ережесі (бұдан әрi – Ереже)                      Қазақстан Республикасының 2008 жылғы 4 желтоқсандағы Бюджет кодексiне, «Ұлы Отан соғысының қатысушылары мен мүгедектерiне және соларға теңестiрiлген адамдарға берiлетiн жеңiлдiктер мен оларды әлеуметтiк қорғау туралы» Қазақстан Республикасының 1995 жылғы 28 сәуірдегі Заңының              20-бабына, «Қазақстан Республикасы астанасының мәртебесi туралы» Қазақстан Республикасының 2007 жылғы 21 шілдедегі Заңы 9-бабының                                 15) тармақшасына, «Қазақстан Республикасындағы мерекелер туралы» Қазақстан Республикасының Заңына толықтыру енгiзу туралы» Қазақстан Республикасының 2011 жылғы 14 желтоқсандағы  Заңына, «Астана қаласы бюджетінің қаражаттары есебінен әлеуметтік көмек көрсетуге мұқтаж азаматтар санаттарының тізбесі туралы» Астана қаласы мәслихатының        2005 жылғы 26 мамырдағы № 143/18-III шешіміне сәйкес әзірленді.

1-тарау. Жалпы ережелер

1. Қазақстан Республикасының Тұңғыш Президенті күніне орай мұқтаж азаматтардың жекелеген санаттарына бір жолғы әлеуметтiк көмек көрсету (бұдан әрi – әлеуметтiк көмек) Астана қаласында тiркелген және тұрақты тұратын азаматтарға көрсетіледі. 

2. Әлеуметтiк көмектi қаржыландыру көзi Астана қаласының бюджеті болып табылады.

3. Әлеуметтiк көмек «Астана қаласының Жұмыспен қамту және әлеумет-тiк бағдарламалар басқармасы» мемлекеттiк мекемесiнің әкiмшісі (бұдан әрi – Әкiмші) болып табылатын «Жергiлiктi өкiлеттi органдардың шешiмдерi бойынша мұқтаж азаматтардың жекелеген санаттарына әлеуметтiк               төлемдер» бюджеттiк бағдарламасына (бұдан әрi – Бағдарлама) сәйкес және қала бюджетiнде осы мақсаттарға көзделген қаражат шегiнде ұсынылады.

2-тарау. Әлеуметтiк көмек төлеу тәртібі

4. Әлеуметтік көмек Қазақстан Республикасының Тұңғыш Президенті күніне орай (1 желтоқсан) ақшалай төлем түрінде және азық-түлік жиынтығы түрінде ұсынылады.

5. Әлеуметтік көмек мемлекеттік атаулы әлеуметтік көмек алушылар ішінен жиынтық табысы кедейлік шегінен төмен аз қамтылған азаматтарға (отбасына) азық-түлік жиынтығы түрінде ұсынылады.

6. Ереже шеңберінде азық-түлік жиынтығы:

макарондық өнім – 25 килограмм;

күріш – 25 килограмм;

қант – 5 килограмм;

күнбағыс майы – 5 литрді құрайды.

7. Азық-түлік жиынтығын сатып алу Қазақстан Республикасының мемлекеттік сатып алу туралы заңнамасына сәйкес жүзеге асырылады.

Азық-түлік жиынтығын беру жеткізушімен, мемлекеттік сатып алу туралы конкурс жеңімпазымен жүзеге асырылады.

8. Ақшалай төлем түріндегі әлеуметтік көмек арнаулы мемлекеттiк жәрдемақы алушы азаматтардың келесі санаттарына:

20 000 (жиырма мың) теңге мөлшерінде – Ұлы Отан соғысының қатысушылары мен мүгедектерiне;

10 000 (он мың) теңге мөлшерінде: 

жеңiлдiктер мен кепiлдiктер жағынан Ұлы Отан соғысына қатысушыларға және мүгедектеріне теңестiрiлген адамдарға;

Ұлы Отан соғысы жылдарында тылдағы қажырлы еңбегi және мiнсiз әскери қызметi үшiн бұрынғы КСР Одағының ордендерiмен және медальдерiмен наградталған адамдарға, сондай-ақ Ұлы Отан соғысы жылдары 1941 жылғы 22 маусымнан бастап 1945 жылғы 9 мамырға дейінгі кезеңде кемінде алты ай тылда жұмыс iстеген (қызмет атқарған) және бұрынғы КСР Одағының ерен еңбегi үшiн ордендерiмен және медальдерiмен наградталмаған адамдарға; 

 «Ұлы Отан соғысының қатысушылары мен мүгедектерiне және соларға теңестiрiлген адамдарға берiлетiн жеңiлдiктер мен оларды әлеуметтiк қорғау туралы» Қазақстан Республикасының 1995 жылғы 28 сәуірдегі Заңы 9-бабының 1-тармағымен олардың мәртебесі белгіленген қайтыс болған әскери қызметшілердің отбасы мүшелеріне.


9. Әлеуметтiк көмектiң сомасын төлеу ақшалай қаражатты Астана қаласының екiншi деңгейдегi банктер бөлiмшелерi арқылы алушылардың дербес шоттары немесе карталық шоттарына аудару арқылы жүргiзiледi.

10. Әкімшінің лауазымды тұлғаларының әрекеті (әрекетсіздігі) Ереже шеңберінде Қазақстан Республикасының заңнамасында белгіленген тәртіпте шағымдалуы тиіс.

_____________________________ 
